Սովորողների առաջադրած խնդիրները փետրվար ամսին

1. Գտիր 19-ը չգերազանցող բոլոր պարզ թվերի գումարը։
Աննա Թադևոսյան, Միջին դպրոց

Պատասխան՝ 77

2. Գտիր բոլոր այն եռանիշ թվերի քանակը, որոնցից յուրաքանչյուրը 4-ի բաժանելիս ստացվում է 1 մնացորդ։
Սահակյան Էդմոն, Միջին դպրոց

Պատասխան՝ 225

3. Ծառայողի աշխատավարձը հունվարին 200.000 դրամ էր։ Քանի՞ տոկոսով բարձրացրին նրա աշխատավարձը, եթե փետրվարին ստացավ 1,5 անգամ ավել աշխատավարձ։
Երանոսյան Ալեքսանդր, Միջին դպրոց

Պատասխան՝ 50
4.  Անին 2 և 3 թվանշաններով գրել է մի քանի թվեր, որոնց գումարը հավասար է 2023։ Ամենաքիչը քանի՞ թիվ կարող է գրել Անին։
Բարսեղյան Տիգրան, Միջին դպրոց
Պատասխան՝ 8
5. Չորս ընկերներ միասին գնեցին  ֆուտբոլի գնդակ։ Առաջինը տվեց գնդակի գնի 1/2 մասը, երկրորդը՝ մնացածի 1/3 մասը, երրորդը՝ մնացածի 1/4 մասը, չորրորդը` մնացած 51 դոլարը: Ի՞նչ արժե գնդակը:
Դասավանդողի լրացումը։
Խնդիրը լուծենք վերջից։
Չորրորդ ընկերը վճարել է 51 դոլարը, որը կազմում էր վերջում մնացածի ¾ մասը։

51:3=17
17x4=68
Երկրորդ ընկերը վճարել է ⅔ մասը, որը կազմում է 68 դոլար։
68:2x3=102
Առաջին ընկերը վճարել է ½ մասը, որը կազմում է 102 դոլար։
Գնդակի ամբողջ արժեքը կլինի՝ 102x2=204
Աննա Թադևոսյան, Միջին դպրոց

Պատասխան՝ 204 դոլար։
6. Հեծանվորդը ժամը մեկին հաստատուն արագությամբ  Ա կետից շարժվեց Բ կետը։ Ժամը երեքին, երբ հեծանվորդը Ա կետից գտնվում էր 24կմ հեռավորության վրա, Բ կետից Ա կետ շարժվեց 44կմ/ժ արագությամբ մոտոցիկլավարը և մեկ ժամ հետո նրանք հանդիպեցին։ Գտեք ԱԲ ճանապարհի երկարությունը։ 
Իվետտա Բաբայան, Միջին դպրոց

Պատասխան՝ 80կմ
7. Դասարանում կա 30 սովորող։ ​​Դասարանի յուրաքանչյուր աղջիկ հավաքեց 3կգ թղթի թափոն, իսկ յուրաքանչյուր տղա՝ 5կգ, ստացան 122կգ թղթի թափոն։ Քանի՞ աղջիկ և քանի՞ տղա կա դասարանում:
Զաքարյան Հայկ, Միջին դպրոց

Պատասխքն՝ 14 աղջիկ,    16տղա

8.  Դասարանի 30 աշակերտներից 17-ը խաղում են շախմատ, 11-ը խաղում են շաշկի, իսկ 7-ը խաղում են և՛ շախմատ և՛ շաշկի: Դասարանի աշակերտներից քանի՞սը չեն խաղում ո՛չ շախմատ, ո՛չ շաշկի։
Մարգարյան Մանե, Միջին դպրոց

Պատասխան՝ 9

9.  A-ն 100-ից փոքր 7-ի բաժանվող թվերի բազմությունն է, իսկ B-ն 100-ից փոքր 5-ի բաժանվող թվերի բազմությունը։ Գտեք A∩B բազմությանն տարրերի քանակը։
Սյուզի Մելիքյան, Ավագ դպրոց

Պատասխան՝ 2

10. Ուղղանկյան երկու մեծ կողմերի միջնակետերը միացված են ուղղանկյան բոլոր չորս գագաթներին (տես նկարը): Ուղղանկյան մակերեսի ո՞ր մասն է կազմում մոխրագույն պատկերը:

Ղարիբյան Լյուսի, Ավագ դպրոց
Դասավանդողի լրացումը։
ABCD ուղղանկյունը գծերով տրոհենք 16 հավասար եռանկյունների, տես նկարը։ Մոխրագույն պատկերի մակերես տրոհվել է 4 հավասար եռանկյունների։
Մոխրագույն պատկերի մակերեսը կլինի՝
4/16=1/4 

Պատասխան՝ 1/4
